
Abstract

This research was intended to draw some insights about reflective practices
among mathematics teachers. It applied case studies in the qualitative
approach. The focus was to determine fo what extent mathematics teachers
reflect in their teaching of mathematics and to identify factors which influence
their practices. Five research questions were formulated and to answer these
questions, observation and interview techniques were used to collect data.
The study involved two mathematics teachers as subjects. Findings show that
they reflected in their planning as well as in their teaching. The main factor
Jor reflection was the dilemas they faced in the teaching and learning process
which were very much related to students’ attitude. Although the teachers
believe that they should reflect, they found time a constraint for continous
and formal reflection. In addition, the ambiguity of a systematic and proper
approach to reflective practice was also a hindrance. The examination-
oriented school system also contributes to the lack of use of assessment through
reflective practices. '

Pengenalan

[lmu matematik adalah satu ilmu yang diperkayakan oleh umat Islam semasa
zaman Abbasiyyah, selepas ia dikembangkan dari tamadun Yunani. Satu
sumbangan umat Islam yang tidak terhingga ialah penemuan sistem nombor
Arab-India khususnya sifar sebagai tempat letak dan jupa algebra oleh
al-Khawarizmi. Mereka mampu memberi idea baru kerana sifat tazakkur
(reflektif) mereka. Sememangnya mereka bersifat demikian kerana al-Qur’an
menuntut agar umat Islam sering bertadabbur dan bertazakkur memikirkan
kejadian Allah Maha Pencipta di luar sana dan pada diri mereka sendiri.
Secara tidak langsung matematik berkembang kerana usaha memenuhi
tuntutan Islam seperti pembahagian harta secara fara’id, menentukan awal
bulan khususnya untuk Ramadan, Shawal dan Zulhijjah, menentukan kiblat

dan menentukan arah dalam pengembaraan sama ada di darat mahupun di laut.
Malangnya sikap tazakkur ini semakin hilang daripada guru-guru kita kerana
desakan latihtubi untuk memperoleh kejayaan dalam peperiksaan walaupun ia
menghasilkan ilmu yang kurang bermakna bagi pelajar. Artikel ini bertujuan
mengkaji tentang menghidupkan kembali sifat reflektif ini khususnya bagi
subjek ilmu hisab atau matematik.

Semua guru dituntut bertanggungjawab atas setiap tindakan profesionalisme
mereka (Ostorga, 2006). Akauntabiliti profesionalisme menuntut guru
meningkatkan pemikiran kritis supaya mereka boleh melaksanakan refleksi
dalam amalan dan membuat keputusan berdasarkan hujah yang munasabah.
Guru juga diminta memikir kembali amalan mereka dan sentiasa peka dengan
pengetahuan terkini tentang bagaimana pelajar belajar. Di Malaysia, para
guru diingatkan peredaran masa membawa perubahan dan cabaran terhadap
profesion keguruan termasuk perubahan dalam tugas dan peranan guru.
Peranan guru sebagai sumber utama pengetahuan telah bertukar kepada guru
sebagai pemudah cara dalam proses pengajaran dan pembelajaran (P&P) dan
sumber inspirasi pelajar. Guru harus lebih kreatif dan bersikap terbuka terhadap
inovasi bagi menjadikan sistem penyampaian dalam pendidikan lebih efektif,
menatik dan menyeronokkan (Pelan Induk Pembangunan Pendidikan (PIPP,
2007). Bagi menghadapi cabaran ini, semua guru disaran menjadikan refleksi
sebagai amalan harian mereka. Menurut Lowery (2003), refleksi merupakan
komponen penting yang perlu digabungkan dalam setiap strategi pengajaran
dan pembelajaran. Baginya, untuk meningkatkan kualiti pengajaran, kejayaan
pelajar dan pencapaian dalam kelas, komponen asas 3R perlu dimasukkan “R”
yang keempat jaitu refleksi. Dalam konteks Malaysia, semua guru diminta
membuat dan menulis refleksi mereka dalam Buku Rekod Pengajaran selepas
tamat sesi P&P berkenaan.

Latar Belakang Kajian

Kurikulum Matematik di Malaysia telah mengalami beberapa perubahan yang
signifikan, bermula dari era Matematik tradisional, era Matematik Moden (awal
- tahun 1970an), seterusnya era Matematik Bersepadu (awal tahun 1980an) hasil
daripada reformasi kurikulum berlandaskan Falsafah Pendidikan Kebangsaan.
(Noor Azlan, 1993; 2005). Pada tahun 2000, kurikulum Matematik telah
disemak semula yang antara lain memasukkan komponen penggunaan
Teknologi Komunikasi & Maklumat (ICT) dalam P&P Matematik, seperti
pengunaan komputer, internet, kalkulator saintifik dan kalkulator grafik. Pada
tahun 2003, sekali lagi berlaku perubahan yang Iebih besar iaitu pengajaran dan
pembelajaran Matematik dan Sains dalam bahasa Inggeris (PPSMI).

Romberg dan Carpenter (dalam Senger, 1999) meletakkan tanggungjawab
utama kejayaan reformasi dalam pendidikan Matematik di bahu guru. Menurut
mereka, guru perlu melihat diri mereka sebagai pembimbing, pendengar dan
pemerhati; bukan lagi sebagai autoriti dan pemberi jawapan. Guru memerlukan
anjakan pedagogi daripada pendekatan yang berorientasikan pemindahan
pengetahuan kepada pendekatan yang berorientasikan pembinaan pengetahuan
(Nik Azis, 2003). Penglibatan aktif pelajar dalam proses pembelajaran periu
diutamakan. Guru digalakkan menggunakan berbagai teknik pengajaran untuk
menjadikan pengajaran Matematik bermakna, menarik untuk dipelajari dan
dalam masa yang sama, mencabar secara intelektual (Noor Azlan, 1992).
Dalam pengajaran Matematik, guru merupakan orang yang paling layak
untuk memiith dan menentukan strategi pengajaran yang paling sesuai dan
berkesan. Dengan menggunakan sukatan pelajaran sebagai panduan, mereka
boleh membuat pengubahsuaian yang perlu, bergantung kepada ciri-ciri pelajar
yang mereka hadapi. Menurut Noor Azlan (2005), sekiranya matlamat utama
pengajaran Matematik adalah mengetahui ‘produk pemikiran Matematik’ dan
bukannya “proses pemikiran Matematik’, maka pengajaran Matematik tidak
boleh dilaksanakan berdasarkan konsep latih tubi (drill) atau amalan tradisional
seperti yang biasa diamalkan.

Kerjaya guru bukan lagi sekadar berciri rasionaliti yang teknikal tetapi beralih
kepada refleksi dalam tindakan, yang menonjolkan peranan guru sebagai
pembuat keputusan, perancang kurikulum dan guru yang mengambil berat
tentang pendidikan anak-anak (Senger, 1999). Masalah dan ketidaktentuan
yang dihadapi dalam bilik darjah menuntut guru perlu sentiasa berfikir,
memberi perhatian serius dan pertimbangan mendalam tentang sesuatu
kejadian dan keputusan yang akan diambil. Dalam membuat justifikasi tentang
sesuatu keputusan, guru tidak boleh sekadar bergantung kepada naluri atau
teknikDteknik yang telah ditetapkan, sebaliknya guru perlu berfikir apakah
yang sedang berlaku; apakah pilihan yang ada; dan lain-lain pertanyaan yang
berkaitan; dengan cara yang kritikal dan analitikal (Norlander-Case, Reagen &
Case,1999). Keadaan ini menepati definisi pemikiran reflektif yang digariskan
oleh Dewey (1933) iaitu ‘turning a subject over in the mind and giving it
serious and consecutive consideration (hal, 3).” Dalam konteks kajian ini,
reflektif membawa maksud memikir dan meninjau kembali idea, petlakuan dan
situasi yang telah berlaku dalam pengajaran guru sebelum tindakan seterusnya
diambil.

Menurut Haggarty (2002), pengajaran Matematik adalah menarik dan
mencabar secara intelektual kerana ada banyak keputusan kompleks yang
perlu dibuat. Menurut Nik Azis (2003: 29), pengajaran Matematik yang
berkesan membabitkan proses menggabungjalin pelbagai pengetahuan seperti
pengetahuan tentang Matematik sekolah, pengetahuan tentang perkembangan

pelajar dan cara mereka belajar, pengetahuan tentang peranan guru, pengetahuan
tentang budaya bilik darjah dan pengaruhnya terhadap pembelajaran,

Bagi kebanyakan pelajar, Matematik dianggap sebagai satu mata pelajaran yang
sukar dan mengelirukan. Dalam senario semasa, apabila kerajaan melaksanakan
PPSMI, ia mengundang kritikan dan kontroversi yang tiada hentinya sehingga
ke hari ini. Keadaan ini memungkinkan guru berasa kurang berkeyakinan atau
percaya mereka tidak mampu menyampaikan pengajaran dengan baik., Walau
bagaimanapun, menurut Zaidi (2007), kefasihan guru dan murid dalam bahasa
Inggeris bukanlah jaminan keberkesanan proses P&P. Menurutnya, keupayaan
murid memahami serta menguasai kandungan pelajaran banyak bergantung
kepada strategi pengajaran guru dalam bilik darjah. Sekiranya strategi kurang
berkesan, guru akan merasakan usaha serta kesungguhan mereka di bilik darjah
tidak berbaloi. Ini akan menyebabkan guru mudah memberi alasan bahawa
kecetekan kefahaman murid adalah berpunca dari masalah bahasa, potensi dan
sikap murid.

Bagi menghadapi cabaran dan mengatasi masalah ini, guru Matematik perlu
merancang strategi P&P mercka supaya hasilnya optimum. Adakah gury
Matematik menganalisis setiap masalah untuk mencari jalan penyelesaiannya?
Apakah strategi atau langkah yang selalu diambil gurn Matematik dalam
penyelesaian masalah tersebut? Kesemua persoalan ini perlu ditangani
segera unfuk menjadikan pengajaran Matematik berkesan. Menurut Nik Azis
(2003: 34), pengajaran Matematik yang berkesan membabitkan refleksi dan
usaha berterusan untuk memperbaiki diri. Guru Matematik perlu cekap untuk
menganalisis perlakuan dan kefahaman pelajar. Mereka Jjuga perlu menentukan
bagaimana tindakan mereka mempengaruhi pembelajaran. Kajian ini ingin
melihat sejauh mana amalan refleksi dilaksanakan dalam setiap peringkat
pengajaran. Apakah faktor penggerak yang mempengaruhi amalan guru?
Apakah halangan bagi seorang guru Matematik menjadi seorang pengamal
reflektif yang berkesan? Satu kajian mendalam diperlukan untuk melihat
sejauh mana guru Matematik melaksanakan amalan reflektif dalam setiap

peringkat pengajaran dan faktor-faktor yang mempengarvhi pelaksanaan
amalan tersebut.

Tujuan dan Persoalan Kajian

Kajian ini bersifat penerckaan dan bertujuan mendapatkan kefahaman yang
mendalam tentang amalan reflektif guru Matematik. Sejauh mana guru
membuat refleksi dalam perancangan, pelaksanaan dan penilaian pelaksanaan
sesuatu rancangan harian (RH). Kajian ini juga bertujuan mengenal pasti faktor
yang mempengaruhi amalan reflektif guru matematik. Secara khusus, kajian ini

cuba menjawab persoalan berikut:

i) Sejauh manakah pguru Matematik membuat refleksi-atas-tindakan
dalam perancangan RH?
i) Sejauh manakah guru Matematik membuat refleksi-semasa-tindakan

dalam perlaksanaan RH?

iii}  Sejauh manakah guru Matematik membuat refleksi-atas-tindakan
dalam penilaian pelaksanaan RH?

iv)  Apakah faktor yang mempengaruhi amalan refleksi guru matematik?

v)  Apakah halangan yang guru matematik hadapi dalam amalan refleksi
mereka?

Refleksi dan Proses Reflektif

Refleksi guru berterusan menjadi fokus utama sama ada dalam penulisan
atau kajian empirikal (Milner, 2003). Refleksi merupakan unsur utama yang
mampu memandu ke arah pemahaman yang lebih mendalam aspek-aspek
yang mungkin diabaikan, disalah faham atau disalah tafsir. Sekiranya seorang
guru melaksanakan refleksi, maka mereka ‘berupaya menggunakan logik,
rasional, analisisis Jangkah demi langkah dalam pengajaran dan konteks di
mana pengajaran itu berlaku (Korthagen, 1993: 317). Seorang pengamal
refleksi yang bijaksana ‘berupaya menyesuaikan alat dan kaedah kepada
keperluan, orang dan tempat tertentu; kerana keperluan kepada sesuatu amalan
adalah ruang kerja (Yinger, 1993: 83). Keadaan ini boleh dicapai apabila gurn
‘melihat kembali pengajaran dan pembelajaran yang telah berlaku; membina,
melakonkan dan/atau mengingat kembali peristiwa tersebut, emosi dan
pencapaiannya (Schulman, 1987:19). Seterusnya, guru tersebut akan membuat
pertanyaan sistematik tentang pengajaran untuk meningkat dan memberi
kefahaman yang lebih mendalam tentang amalannya (Mclntyre, 1993:43),
mereka berupaya menghubungkan pengalaman lepas dan tindakan akan datang
dengan menyediakan maklumat tentang operasi dan outcome (Yinger, 1993:
85). '

Schon (1983) telah mengelaskan refleksi kepada dua aras iaitn refleksi-
semasa-tindakan dan refleksi-atas-tindakan, selain turut membincangkan
rasionaliti teknikal. Konsep refleksi-semasa-tindakan dan refleksi-atas-tindakan
dikemukakan Schon sebagai kritikan terhadap konsep guru sebagai teknisyen
(rasionaliti teknikal). Bagi refleksi-semasa-tindakan pula, ia memerlukan guru
mempunyai ‘pengetahuan-semasa-tindakan (knowing-in-action)’; satu keadaan
di mana guru mengetahui sesuatu tapi tidak mampu untuk menyatakan secara
lisan (Schon, 1983). Apabila seorang pengamal melaksanakan refleksi-semasa-
tindakan, dia akan menjadi pengkaji dalam konteks amalannya. Refleksi-semasa-
tindakan bersifat ‘action-present’. Namun begitu, oleh kerana profesionalisme

